
   Çуллахи хĕвеллĕ кун. Урамра пăчă, сывлама та йывăр. Сенкер пĕлĕт тап-таса, унта пĕр пĕлĕт татки те курăнмасть. Çынсем шыва кĕме васкаççĕ. Кӳлĕ хĕрринче ура пусма вырăн çук. Çамрăксемпе ача-пăчасем йĕри-тавра шыва кĕреççĕ, пулă тытаççĕ. Ăшă çанталăкпа пурте савăнаççĕ.

Пĕр хĕрачапа ашшĕ те кулĕ хĕррине пырса çитрĕç. Ашшĕ çыр хĕррине пулă тытма вырнаçса ларчĕ. Унăн вунвиççĕри хĕрĕ шыва кĕме чупрĕ. Вăл ашшĕне: «Эпĕ кӳлĕ тĕпне чăмса пăхас-ха», — терĕ. Акă вăл пĕрре чăмрĕ, тепĕре...

— Асту, хĕрĕм, асăрхан, — терĕ ашшĕ.

Те илтрĕ вăл ашшĕ асăрхаттарса каланине, те çук. Иккĕмĕш хут чăмнă хыççăн самаях вăхăт иртрĕ, хальхинче хĕрача шывра курăнмарĕ. Инкеке туйса, ашшĕ чупкалама пуçларĕ. Анчах чылай вăхăт иртнĕ хыççăн тин вăл чĕннипе чупса пынă çынсем хĕрачана шывран туртса кăларчĕç. Çапла çамрăк хĕрача пурнăçĕ, вăл унăн тути-масине пĕлсе ĕлкĕреймесĕрех, сарăмсăр татăлчĕ.

Ачасем, нихăçан та вилĕме хирĕç ан утăр. Сирĕн кун-çулăр пуçланатъ кăна-ха. Сарăмсăр ан татăр ăна. Çывăх çынсемпе пĕрле пулнă чухне те асăрханма ан манăр.

  